
1. Procedementos de natureza normativa
1.2. Proxectos e proposicions de lei
1.2.1. Proxectos de lei

Ditame emitido pola Comision 8.%, Pesca e Marisqueo, sobre o
Proxecto de lei de modificacion da Lei 2/2004, do 21 de abril,
pola que se crea o Servizo de Gardacostas de Galicia

A Comision 8.%, Pesca e Marisqueo, na reunion do 20 de

outubro de 2010, adoptou os seguintes acordos:
Aprobacion do ditame en Comision:

- 08/PL-0017(45713)

Presidencia da Xunta de Galicia

Proxecto de lei de modificacion da Lei 2/2004, do 21 de
abril, pola que se crea o Servizo de Gardacostas de Galicia

BOPG ntm. 302, do 31.08.2010

Santiago de Compostela, 20 de outubro de 2010

Pilar Rojo Noguera

Presidenta

Ditame emitido pola Comision 8.%, Pesca e Marisqueo, sobre o
Proxecto de lei de modificacion da Lei 2/2004, do 21 de abril,
pola que se crea o Servizo de Gardacostas de Galicia

A Comision 8.7, Pesca e Marisqueo, na sesion do dia 20
de outubro de 2010, & vista do Informe elaborado pola
Ponencia sobre o Proxecto de lei de modificacion da Lei
2/2004, do 21 de abril, pola que se crea o Servizo de Garda-
costas de Galicia, de conformidade co disposto nos artigos
116 e seguintes do Regulamento do Parlamento de Galicia,

aprobou o seguinte:
DITAME
Texto articulado

Artigo tnico. Modificacion da Lei 2/2004, do 21 de abril,
pola que se crea o Servizo de Gardacostas de Galicia

A Lei 2/2004, do 21 de abril, pola que se crea o Ser-
vizo de Gardacostas de Galicia, modificase nos seguintes

termos:

Un. O punto 3 do artigo 1 queda redactado do seguinte

modo:

“3. O Servizo de Gardacostas de Galicia contara coas

seguintes escalas de funcionarios:

a) Escala técnica.
b) Escala executiva.
c) Escala operativa.

d) Escala de axentes.”

Dous. Engéadese un artigo 6 bis coa seguinte redaccion:

"Artigo 6 bis. Escala operativa do Servizo de Gardacos-

tas de Galicia.

1. Ao abeiro do disposto no artigo 22 do Decreto lexisla-
tivo 1/2008, do 13 de marzo, polo que se aproba o texto
refundido da Lei da funcion publica de Galicia, dentro do
corpo de axudantes facultativos da Xunta de Galicia, sub-
grupo Cl, créase a escala operativa do Servizo de Garda-
costas de Galicia, coas especialidades de patrons/oas e

mecanicos/as.

2. Para o acceso a esta escala esixirase estar en posesion
do titulo de bacharelato ou técnico superior e do titulo pro-
fesional de patron de pesca de altura ou patréon maior de
cabotaxe ou patron de altura ou equivalente ou superior, para
a especialidade de patrons/oas, e do titulo profesional de
mecanico naval maior ou mecanico maior naval ou equiva-
lente ou superior, para a especialidade de mecanicos/as, sen
prexuizo dos demais requisitos que poida establecer a opor-

tuna convocatoria.

3. O seu sistema de acceso serd o de promocion interna

desde a escala de axentes ou o de oposicion libre."

Tres. A disposicion adicional terceira queda sen contido.

Disposicion transitoria Gnica. Integracion do persoal do Ser-

vizo de Gardacostas de Galicia

Na escala operativa do Servizo de Gardacostas de Gali-
cia, subgrupo CI1, podera integrarse o persoal funcionario
actualmente pertencente a escala de axentes do Servizo de

Gardacostas de Galicia, do mesmo subgrupo, que a entrada

en vigor da presente modificacion lexislativa tefia a titula-
cion profesional esixida. A opcidn individual a dita integra-
cion debera efectuarse mediante o procedemento e no prazo

que regulamentariamente se determinen.

Disposicion derradeira Gnica. Entrada en vigor

Esta lei entrara en vigor ao dia seguinte da sua publica-

cion no Diario Oficial de Galicia.

Preambulo.

A Lei 2/2004, do 21 de abril, creou o Servizo de Garda-
costas de Galicia, configurado como un servizo ptblico que,
dentro das competencias atribuidas & Conselleria do Mar,
debe cumprir coas funcions de inspeccion e vixilancia pes-
queira e coas de control do medio marifio, prevencion e loita
contra a contaminacién marifia ¢ salvamento maritimo, asi
como con aqueloutras que se lle poidan encomendar, aten-
dendo, deste xeito, dunha forma eficaz as demandas do sec-

tor pesqueiro e marisqueiro nesta materia.

Deste xeito, a Lei 2/2004 creou tres escalas dentro do
Servizo de Gardacostas: a escala técnica, a executiva € a de
axentes, declarando a extinguir o anterior Servizo de Protec-
cion de Recursos e as escalas del dependentes, que vifian
desenvolvendo as tradicionais funcions de inspeccion e vixi-

lancia pesqueira.

Coa presente modificacion preténdese a creacion dunha
nova escala, a escala operativa, coa finalidade de delimitar
mais claramente as funcions que ten que desempenar o dis-
tinto persoal integrante do Servizo de Gardacostas, maxime
cando dentro destas funciéns se atopan as relativas ao des-
empeflo do mando das embarcacions pertencentes & Conse-
lleria do Mar, complemento indispensable para realizar as
tarefas de inspeccion e vixilancia pesqueiras, asi como as de
salvamento maritimo, prevencion ¢ loita contra a contami-

nacion marifia. Xunto a isto, con esta modificacion adap-

tanse as titulacions profesionais que se precisan para exercer
o mando en determinados buques adscritos ou pertencentes
4 consellaria & normativa establecida polo Real decreto
973/2009, do 12 de xufo, polo que se regulan as titulacions

profesionais da marifia mercante.

Por outra parte, mediante a presente modificacion supri-
mense os limites de idade requiridos para o persoal de novo
ingreso nas novas escalas do Servizo de Gardacostas que
establecia a disposicion adicional terceira da Lei 2/2004, ao
considerarse que non deben constituir un obstaculo para o
acceso ao Servizo, xa que as funcions que este ten enco-
mendadas poden ser realizadas por persoas que superen tales
limites, sen diminuir a eficacia ou calidade do servizo

publico que se debe desenvolver.

Marta Rodriguez Arias
Presidenta da Comision
José Manuel Gallego Lomba
Secretario da Comision

- 08/PL-0017(45713)

Presidencia da Xunta de Galicia

Proxecto de lei de modificacion da Lei 2/2004, do 21 de
abril, pola que se crea o Servizo de Gardacostas de Galicia

BOPG num. 302, do 31.08.2010

Ordénase a publicacion no Boletin Oficial do Parla-
mento de Galicia das emendas mantidas e dos votos particu-
lares formulados ao Ditame emitido pola Comision 8.2,

Pesca e Marisqueo.

— GP. do Bloque Nacionalista Galego (doc. num.
52952).

Santiago de Compostela, 21 de outubro de 2010

Pilar Rojo Noguera

Presidenta

A Mesa do Parlamento

O Grupo Parlamentar do Bloque Nacionalista Galego (BNG), a
través do seu portavoz e ao abeiro do disposto no Regulamento da Camara,
mantén, para a sua defensa en Pleno, todas as emendas apresentadas ao
Proxecto de lei de modificacion da Lei 2/2004, do 21 de abril, pola que se
crea o Servizo de Gardacostas de Galiza, que non foron incorporadas ao
Dictame da Comision.

Santiago de Compostela, 20 de outubro de 2010.

Asdo.: Bieito Lobeira Dominguez
Portavoz S. do G.P. do BNG.

Asinado dixitalmente por:

Bieito Lobeira Dominguez na data 20/10/2010 16:31:14

